Establiment d'ensenhament superior APRENE@J

Carta d'utilizacion de las aisinas numericas

Aguesta carta definis las reglas d'utilizacion de I'Espaci Numeric de Trabalh (ENT) que I'establiment APRENE
met a disposicion de I'ensemble de sos estudiants e socis.

Satoca es de:

- responsabilizar totes los actors e usatgiers de las ressorgas TUIC (Tecnicas de I'Utilisacion de I'Informatica e
de la Comunicacion).

- se conformar al dreit en marcar los limits etics e legals.

- permetre una cooperacion eficaga e prene la justa mesura de las riscas ligadas a l'internet.

«Per que Pretz e Paratge qui éran sebelits son vius, e restaurats, e sanats, e garits»*

Paratge ven del radical latin que vol dire “egalitat”, e que balhét en francés “parité”. Mas la
formacion dels mots menet aici a dos termes qu'an senses completament opausats : en
francés, “de haut parage”, significa aristocratic, ufanés. En occitan “lo paratge” prepausa al
contrari la vision d'una egalitat en accion, en construccion, que s'endeven amb Pretz — la
Valor®»

Los espacis dins 'ENT son pensats per afavorir lo mai possible la cooperacion, valor
cardinala de la pedagogia Freinet. Permet a cadun de poder intervenir sul trabalh dels
autres, per comentar, apondre, prepausar de melhoraments. Demanda pasmens una etica
ferma.

Los 4 L3 de la Pedagogia Institucionala son lo fial conductor d'aguesta etica necessaria a la
cooperacion.

1 Cangon de la crosada
2 Roland Pécout
3 Ludc, Limita, Lei, Lengatge

Los teorémas, formulas o encara las demonstracions matematicas son liures dempuéi totjorn (...) D'efiech,
aveém pas besonh de comprar una licéncia per poder utilizar lo teoréma de Pitagoras !

L'educacion, al sens larg (...) deu ésser liura, accessibla a totes e independenta dels principals centres de
poder (politics, financiérs, economics...)

Una de sas vocacions principalas es justament de perpetuar, de generacions en generacions, las valors e
coneissencas que permeteron de bastir nostra civilizacion."

APRENE causis d'emplegar e de contribuir als logicials liures e formats doberts per de
rasons eticas ligadas a las tres grandas valors de la ciutadanetat francesa :

LIBERTAT

L'informatica es devenguda una partida essenciala de la vida de cada jorn. Amb las tecnologias numericas,
nostra societat cambia leéu e forca, e las escolas comptan per son avenidor, an una responsabilitat etica :
devon ensenhar l'autonomia, e pas la dependéncia a un sol produch o a tala o tala entrepresa poderosa.

La mission de Calandreta es de preparar los mainatges a jogar lor rotle dins una societat que sera numerica, e
ensenhar cossi las aisinas, las podon bailejar al melhor plan segur, mas tanben las causir e las cambiar.

La toca de l'escola es de permetre a cadun de venir ciutadan responsable. Pot pas embarrar los enfants e los
adultes dins una somission intellectuala o economica a las entrepresas del logicial privat.

EGALITAT

La convencion pels dreits de I'enfant de I'ONU afortis I'obligacion pels estats d'assegurar I'egalitat de las
astradas?® per totes los escolans.

Los logicials liures son los sols a poder realament metre en obra aquesta egalitat.

La gratuitat dels logicials liures contribuis a lor difusion al mai grand nombre. La copia es pas solament
autorizada, mas encoratjada. Se podon balhar als parents, als mainatges, a totes los partenaris de Calandreta.
Las escolas son aital en mesura d'ajudar las familhas qu'an de dificultats financieéras e promoure l'equitat e
l'egalitat d'acces al saber entre los mainatges.

Los logicials liures son fondamentalament pensats pels escambis collaboratius, particularament entre

institucions ligadas a I'ensenhament.
FRATERNITAT

Degun deu esser exclis de l'acces al saber, a la comunicacion, e a la creacion cooperativa.

Cadun pot aital s'apropriar la coneissenga amolonada, I'enriquesir de son propri saber e ne far profiechar la
comunautat.

La fraternitat es tanben dins I'esséncia de la causida per Calandreta del bilinguisme e del mutilinguisme.
L'ensenhament de Familhas de lengas s'inscriu dins una logica d'educacion lengatgiéra globala. S'apuéja sul
principi de I'aprochi plurilinglie e sus la nocion d'esvelh a las lengas. L'objectiu es de favorizar I'obertura a las
lengas-culturas del mond, consideradas sus un meteis pé d'egalitat

Cap d'egalitat es pas possibla, cap de libertat reala tanpauc, sens una mesa en obra e en lengas d'una
fraternitat amb los autres.

1 Samuel Chenal http:/logicielsdurables.wordpress.com/ e tanben http://asri-education.org/asrieducation-
pourquoilelibre

2 Article 28 de la Convencion relativa als dreits de 1’enfant, New York, Organisacion de las Nacions Unidas, 1989

http://logicielsdurables.wordpress.com/
http://asri-education.org/asrieducation-pourquoilelibre
http://asri-education.org/asrieducation-pourquoilelibre

Es un espaci d'estocatge sul ret internet, bailejat per APRENE. Es securizat, tant per
l'accés als documents, coma per la salvagarda de las donadas. Permet lo partatge
cooperatiu de documents, particularament dins los portfolios collaboratius.

lacces a I'ENT se fa gracias a un identificant e un mot de Santa Clara, rigorosament
personals, balhat pel responsable informatica d'APRENE, apuéi acceptacion e signatura
electronica de la presenta carta.

La signatura de la carta implica I'acceptacion del reglament del NAS Estelum.

L'utilizaire es responsable de la conservacion e de la confidencialitat de son identificant e
de son mot de Santa Clara. S'engatja d'un biais solemne de balhar pas accés a degun mai.
Lo NAS Estelum fonciona amb d'espacis independents : PEE, Masters, Aprenel, Aprene2,
Conselh scientific...

Se caracteriza per un acces completament independent del ludc de connexion, gracias a un
dispositiu d'identificacion que balha a cada usatgiér de dreits especifics d'utilizacion segon
son estatut e sos besonhs, dins un o mantun espaci.

L’espaci «portfolios partejats», es reservat als regents, professors e estudiants.

Lo bureu d’APRENE pot decidir de donar l'accessibilitat a I'espaci « aisina » a d’autres
usatgiers : Conselh scientific, universitaris partenaris, ligaires regionals...

La gestion dels dreits d’acces es definida e mesa a jorn regularament dins lo document
d’acompanhament de la carta reglament del NAS.

APRENE baileja tanben un autre espaci de publicacion de traduccions, «Revirar», dedicat
al partatge de traduccions. L'Us de Revirar es somés el tanben a la carta informatica.

L'usatgier s'engatja a degalhar pas lo trabalh dels autres e a respectar la legislacion e las
reglas de bona conducha dins la comunicacion e la publicacion, particularament per :

- las donadas a caractér personal :

Coma ensenhaire, l'usatgier del NAS se bastis un comportament responsable. Los
administrators e los usatgiérs respectan la reglamentacion per las libertats e la vida privada
(CNIL, RGPD)

- lo dreit a I'imatge :

Cal poder filmar e enregistrar en classa : I'imatge fixe 0 animat es una aisina pedagogica
essenciala per I'analisi de I'acte pedagogic e per la transmission del mestier.

L'utilizacion d'imatges e de sons captats dins las classas e despausats dins los portfolios o
dins los espacis d'elaboracion de documents pedagogics son enquadrats per la lei.

L’autor de la video, de la fotografia o de la presa de son deu garantir lo respécte del dreit a
limatge e a la votz de las personas, d'autant mai se son d'enfants. Publicar I'imatge o la
votz d'una persona es enebit sens son consentament (article 9 del codi civil).

Los formularis oficials de demanda son a posita de totes sul NAS. Deuran esser emplenats
e signats pels parents, mas tanben pels enfants, a cada projécte de captacion. Lo que filma
deura s’assegurar qu’an plan comprés a de qué servira e qual podra veire o escotar los
enregistraments.

- lo dreit d’autor :
La pedagogia causida per las Calandretas considera lo subjécte e non pas sonque
'escolan. Lo dreit d’autor, dels adultes e del enfants, es d’autant mai protegit dins nostras
escolas.
Pasmens, la cooperacion es la régla : tot document despausat es fait per ésser partejat, es
doncas jos licéncia liura.
Las licéncias liuras Creative Commons,"CC", se completan amb d'inicialas :
* BY = «Proprietat», vol dire que I'dbra es proprietat de l'autor, e que se pot tornar utilizar.
» SA = «Partejar coma», vol dire que se I'0bra es modificada, deura esser distribuida jos
la metéissa licéncia que I'0bra originala.
* NC= «Non Commercial», vol dire que se pot pas utilizar comercialament aquesta obra.
* ND = «De cambiar pas», vol dire que la modificacion de I'0bra es interdicha.
Per deféct, tot fichier despausat sens mencion sera considerat coma CC-NC
Es enebit de despausar dins lo NAS Estelum de documents que serian pas liures de dreits
(e-books o documents .pdf crompats en linha per exemple)

L'ENT servis a I'elaboracion de saupres e de saupre-far. Cada estudiant e cada regent met
a posita son trabalh per lo far servir a d'autres que se lo podon apoderar, cambiar, adaptar.
En cas de publicacion o de difusion a la seguida d'una adaptacion, lo nom de l'autor e la
sorga del document deu esser citat.

Per fin de permetre la recérca e la cooperacion, tot usatgiér del NAS déu respéctar las
normas seguentas :

- Formats de document : los sols formats autorizats sul NAS son los formats liures

(.odt, .jpg, .odp, .mkv, .ogg, ....) e .pdf.

- Noms de fichiérs :

e caracters

los sols caractérs autorizats dins los noms de fichiérs son

ABCDEFGHIJKLMNOPQRSTUVWXYZabcdefghijklmnopqrstu
vwxyz0123456789-_
Vol dire que son interdits particularament : los espacis e los accents, e totes los signes de
ponctuacion.

 contengut : en mai del descriptiu del contengut del fichier e d’'un eventual code a
prepaus de sa natura, es obligatori de marcar las inicialas de I'autor.

En cas de correccion, de cambiament, de revirada, las inicials de l'autor son totjorn en
primier, las del o dels autres seguisson.

Pel cas particuliéer de la traduccion, lo nom de fichier comencara pel nom de l'autor del text
d’'origina, en majusculas, seguit de I'iniciala de son prenom, edel titol revirat ; las inicialas
del traductor seran a la fin.

Per desseparar mots o inicialas, causissem d'emplegar lo tiret del 6 (-) per remplacgar ¢o
gue seria un espaci, e lo tiret del 8 ( _ ) per desseparar doas partidas de natura diferenta.
Per las datas cal utilizar lo format AAAA-MM-JJ

Avalorar, es donar de valor : lo portfolio ajuda a avalorar lo camin pedagogic e linguistic de
cadun . Pels estudiants, es un suport de validacion de 'annada APRENE 1, APRENE2 e
PEE. Pels regents es l'aisina principala pels rendéetz vos de caminament professional.

Los portfolios de cadun permeton un trabalh cooperatiu e collaboratiu securizat.
Permeton tanben als responsables de las formacions d'avalorar d'un biais transversal e
transparent caminaments e produccions.

Cada espaci conten un dorsiér « alandada ». Los estudiants i recaptan las produccions que
li semblan interessantas per partejar en las publicar sul sit dAPRENE. APRENE pot
publicar sus son site e jos licéncia liura los documents, estudis, memoris, articles, elaborats
dins I'ENT en tot citar I'autor del document.

Lo conselh scientific d'/APRENE valida e contrarotla las publicacions.

La primiéra version d’'aquesta carta fogueét validada pel CA d'APRENE lo 15 de novembre de 2014.
Agquesta version completada foguét commentada pels PA, e pel CA lo ler de decembre de 2018.

